Na sua conferencia na Real Academia Galega de Xurisprudencia insistiu en que a
Xustiza non pode perder o rostro humano

O MAXISTRADO MANUEL MARCHENA E ESCEPTICO SOBRE A FUTURA SUBSTITUCION
DA FIGURA DO XUiZ POLA INTELIXENCIA ARTIFICIAL POIS “A XUSTIZA E MOITO MAIS
QUE UNHA RESPOSTA ALGORITMICA”

A IA xoga e xogard un papel instrumental, complementario, do traballo do xuiz, pero a
decision do algoritmo non ten por que enlazar co valor constitucional ‘xustiza’, asegurou
o ponente, para quen “a loita contra as inmunidades do poder non pode quedar en mans
dun dispositivo”.

A Coruia, 26 de setembro de 2024.- O presidente da Sala Segunda do Tribunal
Supremo, Manuel Marchena, disertou esta tarde na Real Academia Galega de
Xurisprudencia e Lexislacion sobre “Intelixencia artificial e xurisdicion penal: Cara a unha
xustiza robdtica?”. Sen dubida algunha o relatorio espertou grande interese na cidade,
co aforo do salén de actos da entidade académica cheo ao completo. E é que o asunto
do impacto da Intelixencia Artificial e o algoritmo & Xustiza esta de plena actualidade.
Con todo, Manuel Marchena trasladou ao publico asistente o seu escepticismo respecto
a a substitucion da figura do xuiz pola IA.

“A xustiza € moito mais que unha resposta algoritmica”, manifestou o especialista. “A
utilizacion de instrumentos computacionales baseados na IA no exercicio da avogacia é
Xxa unha realidade mais que estendida. Do escepticismo xeracional dalglins se pasou
paulatinamente a unha situacién na que xa ninguén pode negar a situacion de vantaxe
gue outorga a aquel profesional do dereito que fai deses sistemas unha pauta
metodoldxica cotid”, recofieceu, do mesmo xeito que as vantaxes da IA no servizo ao
Ministerio Fiscal ou aos Procuradores. Pero todo iso “non derivara na substituciéon da
persoa que dita o dereito por unha maquina que fard o propio a partir dunha
informacién tratada mediante fdérmulas algoritmicas”, explicou Marchena. A
complexidade disto é obvia: Pode un robot ser imparcial? como se articularia -se é iso
posible- a responsabilidade da maquina? quen controla ao programador que selecciona
a informacién que converte en intelixente a resposta computacional? o xuiz-robot é
inmune aos rumbos cognitivos, de tanta influencia na resposta xurisdicional ofrecida
polo xuiz-persoa”, indicou o presidente da Sala Segunda do Supremo.

Prudencia

Para Manuel Marchena ese entusiasmo sobrevido “acerca de férmulas alternativas de
administrar xustiza esixe prudencia. “A resposta robdtica serd sempre unha resposta
baseada na informacidon estatistica que alimenta o algoritmo mediante o que se
pretende solucionar o conflito que define o obxecto do proceso. No noso sistema, alleo
ao modelo anglosaxén do precedente, a preexistencia dun caso similar ao axuizado non
pode, por si sé, fundamentar o desenlace”, explicou. Engadindo que “unha decisiéon
robdtica exclusivamente baseada na ligazon argumental entre o precepto penal
aplicable e a xurisprudencia que o interpretou ofrece unha imaxe estatica, case



petrificada, de precedentes que, estou seguro, non sempre conducirian a unha decisién
xusta”.

A loita contra as inmunidades do poder non pode quedar en mans dun dispositivo

O devandito. Ao seu xuizo, “a xustiza non pode perder o rostro humano”. A intelixencia
artificial desempefiara un papel instrumental, complementario do traballo do xuiz, pero
a decision do algoritmo non ten por que enlazar co valor constitucional Xustiza. A
verdade & que se abrazan os sistemas computacionales é a verdade aritmética, a
verdade do precedente, non a solucién a controversia mediante a aplicacion, adaptada
a cada caso concreto, dos preceptos legais.

E non perdamos de vista que o xuiz, concluiu Marchena, “é algo mais que un funcionario
que dita sentenzas”. “Os xuices integran o poder xudicial, estdn chamados a resolver a
legalidade das decisidons administrativas. A loita contra as inmunidades do poder non
pode quedar en mans dun dispositivo que sé ofrece fidelidade estatistica e aritmética

ao programador que trazou a resposta algoritmica”.

A presentacion da charla correu a cargo do presidente da RAGXEL, o maxistrado do
Supremo José Luis Seoane Spiegelberg, e entre as numerosas autoridades asistentes
estiveron presentes o presidente do TSXG, José Maria Gomez y Diaz-Castroverde, o fiscal
superior de Galicia, Fernando Suanzes, o Director Xeral de Xustiza da Xunta de Galicia,
José Tronchoni, Belén do Campo, delegada territorial da Xunta de Galicia, o presidente
da Audiencia Provincial da Coruia, Ignacio Picatoste e o xeneral do Mando de Apoio 3
Manobra do Exército de Terra na Corufia, Raimundo Rodriguez Roca.

